
Programi orientues për provimet përfundimtare të profilit mësimor ”Frutikulturë”, Niveli II AP (Niveli III i KSHK), përmban temat dhe kompetencat më të rëndësishme dhe më përfaqësuese për këtë profil mësimor, të trajtuara në lëndët profesionale dhe në modulet e detyruara të praktikës profesionale në klasën e këtij niveli, të cilat do të shërbejnë si bazë për të konceptuar provimet  teorike dhe praktike përkatëse.  

Ky program i ndihmon nxënësit të përqëndrohen në ato njohuri (koncepte, parime, ligjësi, procedura etj.) dhe kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësuesit për organizimin e punës në përgatitjen për kontrollin përfundimtar të arritjeve të nxënësve. 

Për drejtuesit e shkollave profesionale, këto programe krijojnë mundësinë për planifikimin dhe realizimin e Provimeve Përfundimtare në nivel shkolle. 

Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në nivelin tjetër.

Gjatë përgatitjes së nxënësve për provimet përfundimtare të niveleve, është e rëndësishme që paraprakisht mësuesit/instruktorët të zhvillojnë testime të nxënësve, me teste teorike apo praktike, të cilat mund t’i hartojnë vetë, duke përdorur instrumente vlerësimi në përputhje me kërkesat e këtij dokumenti. Gjatë hartimit të përmbajtjes së tyre duhen mbajtur parasysh njohuritë dhe kompetencat e përfshira në këtë program, kriteret e vlerësimit të përcaktuara në modulet përkatëse si edhe udhëzimet për vlerësimin e nxënësve.

Programi orientues përbëhet nga dy pjesë:

· Programi orientues për provimin e teorisë profesionale të integruar; 

· Programi orientues për provimin e praktikës profesionale të integruar. 

A) Programi orientues për Provimin e Teorisë Profesionale të integruar

Programi orientues për provimin e teorisë profesionale të integruar, në  profilin mësimor ”Frutikulturë”, është hartuar duke u mbështetur në temat më të rëndësishme të programeve të lëndëve profesionale më përfaqësuese dhe më thelbësore, të cilat përbëjnë 30-35% të vëllimit të përgjithshëm të lëndëve profesionale, që përmban Skeletkurrikuli përkatës.
Lëndët profesionale të përzgjedhura për t`u përfshirë në provimin e teorisë profesionale dhe temat e përzgjedhura,  janë si më poshtë.

Tabela 1: Lëndët dhe peshat përkatëse në programin orientues: 

	Nr.
	Lënda
	Vëllimi i orëve për  lëndën
	Peshat

në %

	1
	Frutikulturë
	46
	60

	2
	Përpunimi i frutave
	15
	19

	3
	Mbrojtja e kulturave drufrutore
	16
	21

	
	TOTALI
	77
	100%


Temat sipas lëndëve janë:

Temat nga lënda “Frutikulturë” , kl. 12 :                                                     46 orë                                
	Tema 1
	Kultivarët kryesorë të pemëve frutore farore
	4 orë

	Tema 2
	Kultivarët kryesorë të pemëve frutore bërthamore
	6 orë

	Tema 3
	Kultivarët kryesorë të arroreve
	3 orë

	Tema 4
	Kultivarët kryesorë të pemëve të tjera frutore
	10 orë

	Tema 5
	Kultura e hardhisë
	7 orë

	Tema 10
	Kultivarët e rrushit
	4 orë

	Tema 11
	Rëndësia, veçoritë botanike dhe biologjike të ullirit.
	4 orë

	Tema 13
	Kultivarët e ullirit
	2 orë

	Tema 14
	Rëndësia, veçoritë botanike dhe biologjike të agrumeve
	4 orë

	Tema 16
	Kultivarët e agrumeve
	2 orë


Temat nga lënda “Përpunimi i frutave” , kl. 12 :                                         15 orë                                
	Tema 1
	Rëndësia e përdorimit dhe e përpunimit të frutave.
	3 orë

	Tema 4
	Përpunimi i frutave të thata.
	3 orë

	Tema 5
	Përpunimi i rrushit të freskët.
	6 orë

	Tema 6
	Përpunimi i agrumeve.
	3 orë


Temat nga lënda “Mbrojtja e kulturave drufrutore” , kl. 12 :                     16 orë                                
	Tema 1
	Dëmet që shkaktojnë sëmundjet e kulturave drufrutore
	5 orë

	Tema 2
	Dëmet që shkaktojnë dëmtuesit e kulturave drufrutore
	5 orë

	Tema 3
	Metodat e luftimit të sëmundjeve e dëmtuesve
	6 orë


Udhëzime për përgatitjen e testit të provimit të teorisë profesionale:

Provimi i teorisë profesionale të integruar do të jetë me test me shkrim, i cili zgjat  1.5 (një presje pesë) dhe përgatitet nga Komisioni i Provimit Përfundimtar i drejtimit/profilit të nivelit përkatës. Për hartimin e testit, komisioni mund të mbështetet edhe tek banka e testeve e përgatitur nga AKAFPK-ja. Në hartimin e testit komisioni duhet të mbajë parasysh rregullat, parimet dhe formatet, për ndërtimin e testit.  

Testi duhet të përmbajë 20 njësi testi me një total prej 40 pikë. Nga këto, 10 njësi testi të jenë me zgjedhje të shumëfishtë (4 alternativa) dhe 10 të tjerat të jenë njësi testi  me përgjigje të kufizuara/të mbyllura (me PO/JO; me e Vërtetë e Gabuar; me plotësim të fjalës që mungon; etj.) Testi duhet të shmang pyetjet e hapura. 

Njësitë e testit duhet të jenë të niveleve të ndryshme të vështirësisë, duke ndjekur skemën me tri nivele, si më poshtë:

Model i shpërndarjes së pikëve për pyetje të niveleve të ndryshme në test

	Niveli I (i ulët)
	Niveli II (mesatar)
	Niveli III (i lartë)

	Aftësia për të rikujtuar/kuptuar/

identifikuar

dhe për të përshkruar...
	Aftësia për të zbatuar/argumentuar/

shpjeguar/krahasuar

dhe për të analizuar...
	Aftësia për të vlerësuar dhe për të nxjerrë përfundime...


Tabela 2: Ndarja e pikëve sipas peshës së çdo lënde dhe niveleve

	Nr.
	Lënda
	Peshat
e lëndëve në %
	Pikët për çdo lëndë
	Ndarja e pikëve sipas niveleve të vështirësisë

	
	
	
	
	Niveli I

40%

e pikëve
	Niveli II

40%

e pikëve
	Niveli III

20%

e pikëve

	1
	Frutikulturë
	60
	24
	10
	10
	4

	2
	Përpunimi i frutave
	19
	8
	3
	3
	2

	3
	Mbrojtja e kulturave drufrutore
	21
	8
	3
	3
	2

	
	TOTALI
	100%
	40 pikë
	16 pikë
	16 pikë
	8 pikë


Përcaktimi i pikëve për çdo njësi testi bëhet duke pasur parasysh tipin e njësisë së testit. Për shembull: njësitë e testit me zgjedhje të shumëfishtë marrin gjithmonë 1 (një) pikë përkundrejt përgjigjes së paracaktuar të saktë; njësitë me përgjigje të hapur marrin aq pikë sa kërkesa kanë brenda tyre (duke mbajtur parasysh edhe argumentimin nga nxënësi); njësitë me përgjigje të kufizuar marrin aq pikë sa gjykohet nga grupi hartues dhe kjo lidhet me kërkesat që parashtrohen në pyetje dhe niveli i vështirësisë.

Së fundi, skema e vendosjes së notës kundrejt pikëve të fituara përcaktohet nga grupi hartues i testit. Në vijim, jepet një model i skemës së vlerësimit me nota:

	Pikët e fituara
	Notat

	0 - 10
	4

	11 - 15
	5

	16 - 20
	6

	21 – 25
	7

	26 - 30
	8

	31 - 35
	9

	36 - 40
	10


B) Programi orientues për Provimin e Praktikës Profesionale të integruar

Programi orientues për provimin e praktikës profesionale të integruar, në profilin mësimor ”Frutikulturë” është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 
Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë:

	Nr
	Kompetencat profesionale
	Detyrat e punës


	Pikët

	1.
	Të prodhojë  fidanë të shartuar të kulturave drufrutore/hardhisë
	Detyra 1- Realizimi i një prej proceseve të prodhimit të fidanëve të shartuar të kulturave drufrutore/hardhisë: nxjerrja e farërave për nënshartesa, përgatitja e nënshartesës dhe mbishartesës, shartimi me syth, me kalem, nën lëvore, me kopolim në tavolinë, shtratifikimi i shartesave. 
	20

	2.


	Të kryejë përpunimin e frutave.
	Detyra 2 - Realizimi i një prej proceseve të përpunimit të frutave: për lëng, për komposto, për reçel, për marmalatë, për prevede.
	10

	3.
	Të kryejë shërbimet në kulturat drufrutore në prodhim.
	Detyra 3 - Realizimi i një prej shërbimeve të kulturave drufrutore në prodhim: plehërimi, punimi, ujitja, krasitja e gjelbërt,  përgatja e tretësirës për trajtim, spërkatja e pemëve në pemëtore me preparate kimike të lëngshme, vjelja sipas kulturave rajonale.
	20

	4.
	Të realizojë shartimin në vend të kulturave drufrutore.
	Detyra 4 - Realizimi i një prej shartimeve në vend i kulturave drufrutore: shartimi me kalem me çarje të plotë, shartimi me kalem nën lëvore, shartimi me koopulim me hinkë.
	20

	5.
	Të realizojë krasitjen e kulturave drufrutore/ hardhisë

	Detyra 5 - Realizimi i një prej krasitjeve të kulturave drufrutore/hardhisë: krasitje të formave të ndryshme në pemët frutore, formon kurorën në formë kupore, kryen krasitje dimërore, krasitje të shkurtra dhe të gjata te hardhia, të formës së përzier te hardhia, kryen operacione të gjelbëra).
	20

	6
	Të kryejë llogaritje të thjeshta ekonomike të produkteve të  kulturave drufrutore.
	Detyra 6 - Realizimi i një prej llogaritjeve të thjeshta ekonomike të produkteve të  kulturave drufrutore (llogaritjen e preventivit të shpenzimeve, llogaritjen e kostos për njësi, llogaritjen e çmimit për njësi, plotëson faturën e shitjes së produktit të realizuar në detyrat e mësipërme).
	10

	Shuma
	100


Shënime:

· Provimi praktik do të realizohet me anë të metodës së vlerësimit të nxënësve në “detyra pune”, në bazën prodhuese të shkollës, fidanishte të kulturave drufrutore, ose mjedise të shkollës të përshtatura dhe të pajisura me mjetet përkatëse. 

· Koha për realizimin e të gjitha detyrave duhet të jetë jo më shumë se 3 (tri) orë, në përputhje kjo me Udhëzimin nr. 15. Datë 26.04.2019 “Për organizimin dhe zhvillimin e provimeve në arsimin dhe formimin profesional”, në fuqi. 

· Në vlerësimin e kompetencave profesionale, rekomandohet t’i lihet hapësirë për vlerësime edhe bashkëbisedimit profesional ndërmjet komisionit dhe nxënësit, pasi ai është element i rëndësishëm i secilës prej kompetencave të listuara.
· Është e domosdoshme dhe shumë e rëndësishme që për çdo detyrë, që në fillim të provimit të praktikës profesionale, nga mësuesit/instruktorët (organizatorët e provimit) t’i kushtohet vëmendje “përcaktimit dhe zbatimit të rregullave të sigurimit teknik, të ruajtjes së mjedisit dhe mbrojtjes së shëndetit” gjatë gjithë kryerjes së detyrës  për çdo nxënës.  
· Në çdo detyrë respektimi i rregullave të sigurimit teknik dhe mbrojtjes së mjedisit duhet të jenë domosdoshmërish të përfshira në vlerësim. 

· Për çdo detyrë, komisioni i vlerësimit duhet të përgatisë instrumentet përkatëse të vlerësimit sipas kompetencave profesionale. Instrumenti i vlerësimit për secilën detyrë duhet të përfshijë të gjitha hapat e realizimit të saj, duke filluar nga përgatitja e vendit, mjeteve dhe pajisjeve të punës, etj.   
· Gjithashtu për çdo detyrë komisioni duhet të përfshijë në vlerësim një element shumë të rëndësishëm, i cili është sistemimi dhe pastrimi i vendit, i mjeteve dhe pajisjeve të punës pasi nxënësi ka realizuar dhe përfunduar detyrën.
· Për realizimin e detyrave, nxënësve duhet t’u sigurohen mjete, pajisjet si dhe  materialet për realizimin e tyre. 
· Nxënësit duhet të realizojnë të gjitha etapat për realizimin e detyrave.
· Instrumenti i vlerësimit duhet të përfshijë në përmbajtjen e tij edhe kritere për vlerësimin e kompetencave kyçe profesionale si vetëkontrolli, përgjegjshmëria, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme si dhe komunikimi, bashkëpunimi në grup, bashkëveprimi ndërmjet njëri tjetrit etj.
· Gjithashtu, komisioni duhet të hartojë dhe një listë kriteresh vlerësimi për çdo detyrë. 
· Komisioni i provimit për çdo detyrë parapërgatit tezat e provimit ku nxënësi në mënyrë të rastësishme zgjedh njërën prej tyre. Komisioni i provimit duhet të përgatitë paraprakisht instrumentin e vlerësimit me procedurat/hapat/etapat e kryerjes së detyrave. Komisioni nuk duhet të ndërhyjë gjatë zhvillimit të provimit. 
· Vlerësimi i të gjitha detyrave bëhet me listë kontrolli në bazë të instrumenteve përkatëse të vlerësimit.

Udhëzime për realizimin e Detyrës 1 : Nxënësi kryen procese pune për prodhimin e fidanëve të shartuar të kuturave drufrutore/hardhisë.
Kjo detyrë do të realizohet në mjediset e bazës prodhuese të shkollës, fidanishte të kulturave drufrutore, ose mjedise të shkollës të përshtatura dhe të pajisura me mjetet përkatëse. 
Komisioni i provimit paraprakisht ka përgatitur tezat të cilat përmbajnë procese pune që lidhen me prodhimin e fidanëve të shartuar: nxjerrja e farërave për nënshartesa, përgatitja e nënshartesës dhe mbishartesës, shartimi me syth, me kalem, nën lëvore, me kopolim në tavolinë, shtratifikimi i shartesave.
Nxënësit në mënyrë individuale realizojnë etapat e proceseve të punës që lidhen me prodhimin e fidanëve të shartuar: nxjerrja e farërave për nënshartesa, përgatitja e nënshartesës dhe mbishartesës, shartimi me syth, me kalem, nën lëvore, me kopolim në tavolinë, shtratifikimi i shartesave dhe zbatimin e kërkesave të sigurimit teknik dhe të mbrojtjes së mjedisit, sipas tezës, duke përdorur mjetet dhe pajisjet e punës sipas procesit. 
Në fund   të procesit të punës nxënësi duhet t’a prezantojë atë duke zbatuar rregullat e komunikimit me etikë profesionale, të inventarizojë mjetet dhe pajisjet e përdorura si dhe të kryejë llogaritje të thjeshta ekonomike.

Për realizimin e detyrës, nxënësve duhet t’u sigurohen:

· Mjete dhe pajisje pune të nevojshme për realizimin e proceseve.

· Lëndët e para dhe ndihmëse të nevojshme për realizimin e detyrës.

· Materiale fara, copa ose sharmenda hardhie, mastiç, sytha, lidhëse, qese etj.
Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. 
Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës. Realizimi i pranueshëm i detyrës do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit. Gjatë bashkëbisedimit profesional, komisioni drejton pyetjet veçanërisht në pikat kritike. 
Udhëzime për realizimin e Detyrës 2. Nxënësi kryen procese të ndryshme përpunimi të frutave.
Kjo detyrë do të realizohet në repartin e përpunimit  të frutave ose në mjedise të shkollës të përshtatur dhe të pajisur me mjetet përkatëse.  
Komisioni i provimit paraprakisht ka përgatitur tezat të cilat përmbajnë procese pune që lidhen me përpunimin e frutave: për lëng, për komposto, për reçel, për marmalatë, për prevede.
Nxënësit në mënyrë individuale realizojnë procese përpunimi të frutave: për lëng, për komposto, për reçel, për marmalatë, për prevede sipas kulturave rajonale dhe zbatimin e kërkesave të sigurimit teknik dhe të mbrojtjes së mjedisit, sipas tezës, duke përdorur mjetet dhe pajisjet e punës sipas procesit.
Në fund të procesit të përpunimit të frutave nxënësi duhet t’a prezantojë atë duke zbatuar  rregullat e komunikimit me etikë profesionale, të inventarizojë mjetet dhe pajisjet e përdorura si dhe të kryejë llogaritje të thjeshta ekonomike.
Për realizimin e detyrës, nxënësve duhet t’u sigurohen:

· Mjete dhe pajisje pune të nevojshme për realizimin e proceseve të përpunimit të frutave.

· Lëndët e para dhe ndihmëse të nevojshme për realizimin e detyrës.

· Materiale ambalazhuese sipas llojit të përpunimit.

Nxënësi angazhohet në veprimtari praktike konkrete të tilla si: përgatitja e vendit dhe mjeteve  të punës, higjienizimi i vendit dhe mjeteve  të punës dhe kryen njërin prej përpunimeve. 

Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës. Realizimi i pranueshëm i detyrës do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit. Gjatë bashkëbisedimit profesional, komisioni drejton pyetjet veçanërisht në pikat kritike. 
Udhëzime për realizimin e Detyrës 3, Nxënësi kryen shërbimet në kulturat drufrutore në prodhim. 
Kjo detyrë do të realizohet në mjediset e bazës prodhuese të shkollës apo në fermat reale afër shkollës. 
Komisioni i provimit paraprakisht ka përgatitur tezat të cilat përmbajnë procese pune që lidhen me shërbimet në kulturat drufrutore si: punimi i tokës, plehërimi, ujitje, krasitje e gjelbërt, procese pune përgatitore për përgatitjen e tretësirës për trajtim, spërkatjen e bimëve të infektuara në pemëtore me preparate kimike të lëngshme ose pluhur, vjeljen).

 Nxënësit në mënyrë individuale realizojnë etapat e proceseve të shërbimeve në kulturat drufrutore si: punimi i tokës, plehërimi, ujitje, krasitje e gjelbërt, përgatitja e tretësirës për trajtim, spërkatjen e bimëve të infektuara në pemëtore me preparate kimike të lëngshme ose pluhur, vjeljen, si dhe vendosjen e tabelave paralajmëruese për rezikun nga helmimi dhe zbatimin e kërkesave të sigurimit teknik dhe të mbrojtjes së mjedisit, sipas tezës, duke përdorur mjetet dhe pajisjet e punës sipas procesit.

Në fund  të procesit të  punës të shërbimeve në drufrutoret  nxënësi duhet t’a prezantojë atë duke zbatuar  rregullat e komunikimit me etikë profesionale, të inventarizojë mjetet dhe pajisjet e përdorura si dhe të kryejë llogaritje të thjeshta ekonomike.
Për realizimin e detyrës, nxënësve duhet t’u sigurohen:

· Mjete dhe pajisje pune të nevojshme për realizimin e proceseve.
· Lëndët e para dhe ndihmëse të nevojshme për realizimin e detyrës.

· Materiale si plehëra organike dhe minerale, pesticide, tub uji etj.

Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës. Realizimi i pranueshëm i detyrës do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit. Gjatë bashkëbisedimit profesional, komisioni drejton pyetjet veçanërisht në pikat kritike. 
Udhëzime për realizimin e Detyrës 4 : Nxënësi kryen sipas etapave shartimin në vend të kulturave drufrutore me kalema me çarje të plotë, me syth, me kopulim, me hinkë.      

 Kjo detyrë do të realizohet në mjediset e bazës prodhuese të shkollës apo në fermat reale afër shkollës. 
Komisioni i provimit paraprakisht ka përgatitur tezat të cilat përmbajnë etapat e shartimit si dhe mënyrat e shartimit  të kulturave drufrutore.
 Nxënësit në mënyrë individuale realizojnë etapat e shartimit në vend të kulturave drufrutore: kryen shartim me kalema, me syth, me kopulim, me hinkë dhe zbatimin e kërkesave të sigurimit teknik dhe të mbrojtjes së mjedisit, sipas tezës, duke përdorur mjetet dhe pajisjet e punës sipas procesit. 
Në fund të procesit të prodhimit nxënësi duhet t’a prezantojë atë duke zbatuar  rregullat e komunikimit me etikë profesionale, të inventarizojë mjetet dhe pajisjet e përdorura si dhe të kryejë llogaritje të thjeshta ekonomike.

Për realizimin e detyrës, nxënësve duhet t’u sigurohen:

· Mjete dhe pajisje pune të nevojshme për realizimin e proceseve.
· Lëndët e para dhe ndihmëse të nevojshme për realizimin e detyrës.

· Materiale si mastiç, lidhëse shartmi, rafi, parafinë etj.
Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës. Realizimi i pranueshëm i detyrës do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit. Gjatë bashkëbisedimit profesional, komisioni drejton pyetjet veçanërisht në pikat kritike. 
Udhëzime për realizimin e Detyrës 5: Nxënësi kryen krasitjen e kuturave drufrutore/ hardhisë.
Kjo detyrë do të realizohet në mjediset e bazës prodhuese të shkollës ose në fermat reale afër shkollës. 

Komisioni i provimit paraprakisht ka përgatitur tezat të cilat përmbajnë forma të ndryshme të krasitjeve të kulturave drufrutore (formë kupore, kupore e përmirësuar, kupore shkurore, palmet), format e krasitjes së hardhisë (krasitje të shkurtra, të gjata, të formës së përzier si dhe kryen operacione të gjelbra tek hardhia) etj.

Nxënësit në mënyrë individuale realizojnë etapat e krasitjeve të kulturave drufrutore si:  formë kupore , kupore përmirësuar, kupore shkurore,  palmet si dhe krasitje të hardhisë si: krasitje të shkurtra, të gjata, të formës së përzier, si dhe kryen operacione të gjelbra dhe zbatimin e kërkesave të sigurimit teknik dhe të mbrojtjes së mjedisit, sipas tezës, duke përdorur mjetet dhe pajisjet e punës sipas procesit. 
Në fund   të procesit të punës nxënësi duhet t’a prezantojë atë duke zbatuar rregullat e komunikimit me etikë profesionale, të inventarizojë mjetet dhe pajisjet e përdorura si dhe të kryejë llogaritje të thjeshta ekonomike.

Për realizimin e detyrës, nxënësve duhet t’u sigurohen:

· Mjete dhe pajisje pune të nevojshme për realizimin e proceseve.
· Lëndët e para dhe ndihmëse të nevojshme për realizimin e detyrës.

· Materiale lidhëse, qese etj.
Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës. Realizimi i pranueshëm i detyrës do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit. Gjatë bashkëbisedimit profesional, komisioni drejton pyetjet veçanërisht në pikat kritike. 
Udhëzime për realizimin e Detyrës 6. Nxënësi kryen llogaritje të thjeshta ekonomike të produktit të kulturave drufrutore.
Kjo detyrë do të realizohet në mjediset e firmës ushtrimore/biznese reale të profilit përkatës ose mjedise të shkollës të përshtatura dhe të pajisura me mjetet përkatëse.  Detyra do të kryhet në mënyrë individuale nga çdo nxënës. Komisioni i provimit do të përgatisë paraprakisht disa teza, ku secila prej tyre do të përmbajë situata të ndryshme të llogaritjes së preventivit të shpenzimeve, të llogaritjes së kostos për njësi, çmimit për njësi prodhimi për produktin të realizuar në detyrat e mësipërme. Krahas llogaritjeve ekonomike, nxënësi duhet të plotësojë edhe faturën e shitjes së produktit. Në vijim duhet të organizohet një lojë me role në një situatë simulimi të shitjes së produkteve të përgaditura në detyrat e mësipërme. 
Nxënësi angazhohet në veprimtari praktike konkrete të tilla si: përgatitja e vendit dhe mjeteve  të punës, llogaritje të tjeshta ekonomike si dhe të plotësimit të dokumentacionit përkatës. Për realizimin e kësaj detyre, instruktori, komisioni duhet të sigurojë, mjediset, paisjet dhe materialet e mëposhtme: mjedise të firmës ushtrimore/biznes, kompjuter, fotokopje, shërbime interneti, programe kompjuterike, materiale udhëzuese të shkruara, pajisje kancelarie, makina llogaritëse dore, manualet e preventivimit dhe për zbërthimin e kostos, modele të dokumentacionit financiar dhe fiskal, etj. Komisioni i provimit të përgatisë paraprakisht instrumentet e vlerësimit me hapat/etapat e procesit. Komisioni nuk duhet të ndërhyjë gjatë zhvillimit të provimit. Vlerësimi i kësaj detyre bëhet me pikë në bazë të përmbushjes së gjithë proceseve të përfshira në tezën përkatëse të çdo nxënësi, si dhe në bazë të instrumentit të vlerësimit përkatës. Komisioni i provimit përgatit paraprakisht instrumentin e vlerësimit, i cili do të jetë një listë kontrolli dhe lista e kritereve të vlerësimit me tolerancën përkatëse për cilësinë e shërbimit. Gjatë bashkëbisedimit profesional, komisioni drejton pyetjet veçanërisht në pikat kritike. Gjatë hartimit të listës së kontrollit të përfshihen dhe kompetencat kyçe.
Secili nga postet e punës së lartpërmendur të ketë listë vlerësimi më vehte dhe në   fund të realizimit të detyrave të parashikuara, të bëhet tabela përmbledhëse e  pikëve dhe të hidhet nota përkatëse.
Nxënësit do të vlerësohen për realizimin e detyrave sipas listës së kontrollit.
� Arsimi Profesional


� Korniza Shqiptare e Kualifikimeve

